
នៃ​ថវិកា​របស់ខ្លួន រហូតដល ់៥១.៦ ពាន់​លាន យ៉េន ដែល​ស្មើនឹង ១៧០ លាន​ដុល្លារ​អាមេរិក នៃ​ចំណូល​របស់គេ 
ដែល​រាយការណ៍​ដោយ​ស្នាក់ការ កណ្ដាល​គណបក្ស​របស់​ពួកគេ​ទៅ​ក្រសួងមហាផ្ទៃ​នៃ​ប្រទេស​នេះ។ រហូតដល់​ឆ្នាំ 
១៩៩៣ សមាគម និយោជក​ឈ្មោះថា (KAINDARNA) បាន​សកម្ម​យ៉ាងខ្លាំង​គៀងគរ​ថវិកា​ក្នុងនាម​គណបក្ស​
ប្រជាធិបតេយ្យ​សេរី។ នេះ​មិនមែន​មានន័យថា ប្រភព ថវិកា សម្រាប់តែ​គណបក្ស​ប្រជាធិបតេយ្យ​សេរី​ប៉ុណ្ណោះ​ទេ ប៉ុន្ដែ​
តាមពិត​វា​ច្រើន​ជាងនេះទៅទៀត។ 

	 យូរយារ​ណាស់​មកហើយ មិនមាន​ការកំណត់​ផ្លូវការ​ណាមួយ​ពី​ការរួមវិភាគទាន ដែល​គួរ​ត្រូវ​ផ្ដល់​ទៅ​គណបក្ស​
ន​យោ- បាយ​នោះទេ ហើយ​គណបក្ស​ប្រជាធិបតេយ្យ​សេរី​ខុសប្លែក​ពី​គណបក្ស​ដ៏​ទៃ​ក្នុងការ​ចែករំលែក​ពី​ការប្រកាស 
ចំណូល​ដែល​បាន មកពី​ការផ្ដល់ឱ្យ​ដោយ​ស្ម័គ្រចិត្ដ​ជាជាង​ការ​កាតព្វកិច្ច​នៃ​សមាជិកភាព​ដែល​ត្រូវ​ផ្ដល់។ ក្នុង​ឆ្នាំ ១៩៩១ 
៥៨ ភាគរយ​នៃ​ចំណូល របស់ខ្លួន​បានមកពី​ការផ្ដល់​មូលនិធិ​ពី​ក្រុមហ៊ុន​ឯកជន ហើយ ២៨ ភាគរយ ទៀត​បានមកពី​
សមាជិក​ភាព​របស់ខ្លួន ហើយ​គ្មាន គណបក្សនយោបាយ​ណាមួយ​ដែល​ធ្វើ​ដូច​ឡើយ (TAN 1993:115)។

	 ផលវិបាក​ទ ី២ ទាក់ទង​នឹង​រចនាសម្ព័ន្ធ​នៃ​គណបក្ស​ប្រជាធិបតេយ្យ​សេរី។ នៅពេលដែល​បញ្ហា​ថវិកា​ក្លាយជា 
បញ្ហា គន្លឹះ​គណបក្ស​មិន​គ្រាន់តែ​ទទួលខុសត្រូវ​ក្នុងការ​ស្វែងរក​ថវិកា​សម្រាប់​តំណាង​នៅក្នុង​គណបក្ស។ តំណាងម្នាក់ៗគួរ​
រក​ថវិកា​បន្ថែម ទៅតាម​អ្វីដែល​រកបាន​ដោយ​ការខិតខំ​ប្រឹងប្រែង​រប​ស់​ពួកគេ។  អ្នកនយោបាយ​បានទទួល​ជោគជ័យ​
ជាង​អ្នក​ដ៏​ទៃ ហើយ​បាន​ទាក់ទាញ អ្នកគាំទ្រ​បាន​ច្រើន និង​ចែករំលែក​ជាមួយ​ការទទួលបាន​ចំណូល​ដ៏​លើសលប់។ ជា​
ផល​វិបាក ក្រុម​ដែល​បាន​ចូលរួម ជាមួយ​គណបក្ស​ប្រជាធិបតេយ្យ​សេរី ចាប់តាំងពី​ពេលដែល​បង្កើត​មក​នោះ​ធ្វើឱ្យមាន​
ការប្រកួតប្រជែង​ជាមួយ​អ្នកដឹកនាំ​ដែល មាន​ថវិកា​គាំទ្រ​ជា​មូលដ្ឋាន។ 

	 ភាពច្បាស់​ក្រឡែត​មួយ​នៃ​អត្ថិភាព​បក្សពួក បានធ្វើ​ឱ្យមាន​ឥទ្ធិពល​យ៉ាងខ្លាំង​ដល់​ការបង្កើត​គោលនយោបាយ 
និង​ការ​បែងចែក​តួនាទី​ក្នុង​រដ្ឋាភិបាល​របស់​គ​ណ​បក្ស​ប្រជាធិបតេយ្យ​សេរី។ មិនមែន​ចំលែក​នោះទេ ក្រុម​ដែលមាន​
តំណាង​ច្រើន​ទំនងជា បាន​កាន់កាប់​តួនាទី​ជាច្រើន​នៅ​គណៈរដ្ឋមន្ដ្រី។ ហើយ​នៅ​ទីបំផុត​ក្រុម​ដែលមាន​សំលេង​ភាគច្រើន 
បានសំរេច​ថា នរណា​ដែល​នឹង ក្លាយជា​ប្រធាន​នៃ​គណបក្ស​នេះ ហើយក៏​ជា​បេក្ខជន​នាយករដ្ឋមន្ដ្រី​ផងដែរ។ មិនមាន​
អ្នកដឹកនាំ​នៃ​ក្រុម​ណាមួយ​ដែល​បាន​បោះ​បង់​នូវ​បក្សពួក​របស់ខ្លួន​សម្រាប់​ផលប្រយោជន៍​គណបក្ស​នោះឡើយ។ 
ភាពខុសប្លែក​រវាង​បក្សពួកផ្សេងៗនៅក្នុង​គណបក្ស​នេះ គ ឺអាស្រ័យទៅលើ​បុគ្គលភាព និង​សមត្ថភាព​ក្នុង​ការរក​ថវិកា 
ជាជាង​ការគោរព​តាម​គោលនយោបាយ​របស់​គណ​បក្ស។ យ៉ាងណា ក៏ដោយ Tanaka Kakuei បានទទួល​ជោគជ័យ 
យ៉ាងខ្លាំង​ក្នុង​ការរក​ថវិកា​សម្រាប់​បក្សពួក​របស់ខ្លួន ដោយសារតែ​គេ​បានទទួល​ផលប្រយោជន៍​ពី​ឧស្សាហ៍ក​ម្មខាង​
សំណង់ ហើយ​រដ្ឋាភិបាល​គណបក្ស​ប្រជាធិបតេយ្យ​សេរី​នៅពេលនោះ បាន​លើក​ទឹក​ចិ​ត្ដ​យ៉ាង​ខ្លាំង​ក្នុងការ​ស្ថាបនា និង​
កសាង​ហេដ្ឋារចនាសម្ព័ន្ធ។ ដូច្នេះ​គោលនយោបាយ​របស់​រដ្ឋា​ភិ​បាល​គួរតែមាន​និន្នាការ​អាស្រ័យទៅលើ​តម្រូវការ​ថវិកា​
របស់​បុគ្គល​អ្នកនយោបាយ និង​បក្សពួក​របស់គេ។ 

	 ភាព​ខ្ជះខ្ជាយ​ក្នុងការ​គ្រប់គ្រង​ថវិកា​គណបក្សនយោបាយ​បានធ្វើឱ្យ​ស្ថានភាព​កានតែ​ធ្ងន់ធ្ងរ ហើយ​ប៉ះពាល់​
ដល់​ប្រព័ន្ធ​នៃ​មណ្ឌលបោះឆ្នោត ដែលមាន​សមាជិក​ច្រើន (MULTI-MMABRA constituency system)។ មណ្ឌល​
បោះ​ឆ្នោត​ឆ្នោត​ភាគច្រើន មាន​បេក្ខជន​តំណាងរាស្ដ្រ​ជាច្រើន​ដែល​ធ្វើការ​ប្រកួតប្រជែង នៅពេលដែល​អ្នកបោះឆ្នោតម្នាក់ៗ​
អាច​បោះឆ្នោត​បានតែ​មួយ សំលេង​នោះ ហេតុនេះហើយ ដែល​ធ្វើឱ្យមាន​ការប្រកួតប្រជែង​សូម្បី​ក្នុង​គណបក្ស​តែ​ជា​
មួយគ្នា។ មធ្យោបាយ​សំខាន់​នៃ​ការ​តទល់​គ្នា គឺ​ថវិកា ដូច្នេះហើយ​ទើប​សមាជិកម្នាក់ៗនៃ​គណបក្សនយោបាយ 
មើលឃើញថា គេ​ចាំបាច់​ត្រូវ​ទទួលបាន​ការគាំទ្រ ថវិកា​ពី​មូលដ្ឋាន​ដែរ ហើយ​គេ​បាន​បង្កើត​ក្រុមគាំទ្រ​នយោបាយ​
មូលដ្ឋាន​របស់​ពួកគេ ដែល​សកម្មភាព​ទាំងនេះ​អាចឱ្យ​គេ​រក ប្រភព​ថវិកា​បាន​ច្រើន ពេលខ្លះ​បានមកពី​ប្រភព​ដែល​គួរឱ្យ​
សង្ស័យ​ទៀតផង។  									               (នៅមាន​ត...)

កាលប្បវត្តិព្រឹត្តិការណ៍សំខាន់ៗ

ពីខែមករា ដល់ខែឧសភា ឆ្នាំ២០១០

នយោបាយ និងសង្គម

-	 ថ្ងៃទី២៨ ខែមករា ៖ ក្រោមកិច្ចសហការរវាងរដ្ឋាភិបាលកម្ពុជា និង​រដ្ឋាភិបាល​អូស្រ្តាលី ថវិកាប្រហែល ១០ 
ម៉ឺន ដុល្លារសហរដ្ឋអាមេរិក ត្រូវ​បាន​ចំណាយ​ដើម្បី​រៀប​ចំ​ពិធីដុត បំផ្លាញសារធាតុញៀន និង​គ្រឿងញៀន​ចំនួន​
ជាង ២០ តោន ដែលអាជ្ញាធរជាតិប្រយុទ្ធប្រឆាំងគ្រឿងញៀនបង្រ្កាប និង​រឹប​អូស​បាន​កាល​ពីឆ្នាំ ២០០៩ ។

-	 ថ្ងៃទី ៤ ខែមីនា ៖ កងទ័ពកម្ពុជាការពារព្រំដែនបានធ្វើសមយុទ្ធយោធា​លើក​
ទីមួយ (ចាប់តាំងពីឆ្នាំ១៩៩៨) នៅ លើទីលានព្រលានយន្តហោះខេត្ត​កំពង់​
ឆ្នាំង (ប្រមាណ ១០០ គីឡូម៉ែត្រ ពីទីក្រុងភ្នំពេញ) ដោយការបាញ់​សាក​
ល្បង​កាំ​ភ្លើងប្រតិកម្មធុន BM 21 ប្រមាណ ២១៥ គ្រាប់ (កាំភ្លើងហ្វូងកាំជ្រួច 
ឬគ្រាប់រ៉ុកកែតប្រភេទ ៤០ កាណុង / មួយគ្រាប់​តម្លៃ​​ចាប់​ពី ១.២០០ ដុល្លារ​
សហរដ្ឋអាមេរិក ដល់ ៣.៨០០ ដុល្លារសហរដ្ឋអាមេរិក) ។

-	 ថ្ងៃទី១២ ខែមីនា ៖ រដ្ឋាភិបាលកម្ពុជាបានចោទប្រកាន់អង្គការសហប្រជាជាតិថា បានជ្រៀតជ្រែកកិច្ចការផ្ទៃក្នុង 
របស់កម្ពុជាយ៉ាងធ្ងន់ធ្ងរ បន្ទាប់ពីអង្គការសហប្រជាជាតិបានបង្ហាញនូវការព្រួយបារម្ភពាក់ពន្ធ័នឹងសេចក្តីព្
រាង ច្បាប់ស្តីពីការប្រឆាំងអំពើពុករលួយ និងបានស្នើឲ្យសភាជាតិទុកពេលបន្ថែមសម្រាប់សិក្សា និងផ្តល់មតិ។

-	 ថ្ងៃទី១២ ខែមីនា ៖ ព្រះមហាក្សត្រខ្មែរ ព្រះបាទនរោត្តម សីហមុនី ត្រូវបាន
ប្រកាសទទួលស្គាល់ជាផ្លូវការ និង​ចូល​កាន់​​​តំណែង​​ជា សមាជិកសហការី
បរទេសរបស់បណ្ឌិតសភាអក្សរចារិក និងអក្សរសាស្រ្តបារាំង (Academie 
des Inscriptions et Belles Lettres) ដោយត្រូវកាន់តំណែងនេះមួយជីវិត។ 
បណ្ឌិតសភានៃអក្សរ​ចារិក និងអក្សរសាស្រ្ត មានសមាជិកបណ្ឌិតសភាជន
ជាតិបារាំងចំនួន ៥៥ នាក់ សមាជិកសហការីបរទេស ៤០ នាក់ 
និងសមាជិកអ្នកឆ្លើយឆ្លងបារាំង និងបរទេស ១០០ នាក់។ 

-	 ថ្ងៃទី ១៨ ខែឧសភា ៖ មន្រ្តីនាំពាក្យអង្គភាពព័ត៌មាន និងប្រតិកម្មរហ័សរបស់ទីស្តីការគណៈរដ្ឋមន្រ្តី លោក 
ទឹត្យ សុធា បានឲ្យដឹង​ថា គណបក្សប្រជាជនកម្ពុជា គ្រោងនឹងបង្កើតក្រុមប្រតិកម្មរហ័សនៅតាមបណ្តា​ខេត្ត​
នានា សម្រាប់ពង្រឹង​ស្មារតីទំនាក់ទំនងផ្លាស់ប្តូរព័ត៌មានឲ្យបានទូលំទូលាយរវាងយុវជន និងថ្នាក់មូល​ដ្ឋាន​
ដើម្បី​ផ្សព្វ​ផ្សាយ​ព័ត៌មាន ទាំងឡាយណាដែលបម្រើឲ្យផលប្រយោជន៍នយោបាយរបស់គណបក្សប្រជាជន 
និង​នយោ​បាយ​របស់រាជរដ្ឋាភិបាល។



xumE®hVl GñkXøaMemIl 	 TMB½rTI 20xumE®hVl GñkXøaMemIl 	 TMB½rTI 20

សិទ្ធិមនុស្ស និងប្រជាធិបតេយ្យ

-	 ថ្ងៃទី០៣ ខែមីនា ៖ សមាគមការពារសិទ្ធិមនុស្សអាដហុក បានរៀបចំសន្និ
សីទកាសែតមួយនៅទីស្នាក់ការ​កណ្តាល ដោយបង្ហាញ​គ្រួ​សា​រជនរងគ្រោះ​
ចំនួន ១៣ នាក់ នៅមុខអ្នកកាសែតជាច្រើន បំណងសំខាន់​ដើម្បី​ទាម​ទា​ឲ្យ​
រដ្ឋា​ភិបាល​ថៃ ទទួលស្គាល់ និង​ចាត់​វិធានការផ្លូវច្បាប់ឆ្លើយតបនឹងការស្នើ
ឲ្យ​បើក​កិច្ចស៊ើបអង្កេត​លើ​ករណី​​ទាហានថៃ​បាញ់រះមក​លើពលរដ្ឋ​ខ្មែរ ខណៈ
ចំណាត់ការរបស់រាជរដ្ឋាភិបាលកម្ពុជាហ៊ាក់នៅធ្មឹង។

-	 ថ្ងៃទី២៩ ខែមីនា ៖ លោកនាយករដ្ឋមន្ត្រី ហ៊ុន សែន បាន​ហាមប្រាមមិន​ឲ្យ​
មន្ត្រី​រដ្ឋាភិបាលមួយចំនួន​ចូលរួម​ប្រជុំគណរដ្ឋមន្ត្រីពេញអង្គប្រចាំសប្តាហ៍ 
និងព្រមានថា នឹងមិនអនុញ្ញាត្តឲ្យមានវិដេអូខុនហ្វឺរែ៉ន (Video Conference) 
ទៅតាមបណ្តាខេត្តនានា នៅពេលប្រជុំទៀតទេ ប្រសិន​​បើនៅតែមានការលេច​
ចេញ​ព័ត៌មាន​របស់​រដ្ឋាភិបាលទៅខាងក្រៅ ។

-	 ថ្ងៃទី៣០ ខែមីនា ៖ គណបក្សសមរង្ស៊ី បានដឹកនាំរៀបចំពិធីរំឭកខួប ១៣ 
ឆ្នាំ នៃព្រឹត្តិការណ៍រាយប្រហារដោយ​គ្រាប់​បែកលើក្រុមបាតុករ(៣០ មីនា 
១៩៩៧) នៅទីលានចេតីយមុខអតីតរដ្ឋសភា ដើម្បីឧទ្ទិសដល់ក្រុមបាតុករ 
ដែលបានស្លាប់បាត់បង់ជីវិតសរុប ១៦ នាក់ និងរងរបួស ១៥០​ នាក់ ក្នុង
ការទាមទារឲ្យប្រពន្ធ័តុលាការឯក​រាជ្យ កាត់ក្តីមិនពុករលួយ និងអំពាវនាវ​ឲ្យ​
រាជ​រដ្ឋាភិបាលស្វែងរកមុខឃាតករមកផ្ទន្តាទោស។ 

-	 ថ្ងៃទី១៩ ខែឧសភា ៖ រដ្ឋមន្រ្តីក្រសួងព័ត៌មាន និងជាអ្នកនាំពាក្យគណបក្ស
ប្រជាជនកម្ពុជា ឯកឧត្តម ខៀវ កាញារីទ្ធ បានចេញមុខបកស្រាយអំពីចំណោទ​
បញ្ហាដែលព្រឹត្តិបត្រកាសែត ឌឹ ខេមបូឌា ដេលី បានចុះ​ផ្សាយ​អត្ថបទ​​មួយ​
ក្រោម​ចំណងជើង​ថា គណបក្ស​ប្រជាជន​ត្រួត​ពិនិត្យ​ទស្សនៈ​នយោបាយ​
របស់​ប្រជាជន ហើយ​ប្រជាជន​ត្រូវ​បាន​បែង​ចែក​ជា​បី​ពណ៌ គឺ​ខ្មៅ ប្រផេះ និង​
ពណ៌​ស អាស្រ័យ​ទៅ​លើ​កម្រិត​គាំទ្រ​បក្ស​នយោបាយ​របស់​​គ្រួសារ​នីមួយ​ៗ  
ថា «ដើម្បីឲ្យស្រួលមើល កន្លែងដែលចាញ់ខ្លាំង និងបញ្ជូនមន្រ្តីគណបក្សចុះ​
ធ្វើការ​តាម​ដ្ឋាន...» 

 

ច្បាប់ និងតុលាការ

-	 ថ្ងៃទី២៧ ខែមករា ៖ ខណៈមេដឹកនាំគណបក្សប្រឆាំង លោក សម រង្ស៊ី កំពុងគេចខ្លួននៅស្រុកបារាំង តុលាការ​
ខេត្ត​ស្វាយរៀង បានសម្រេចកាត់ ទោសកំបាំងមុខឲ្យជាប់ពន្ធនាគារ ២ ឆ្នាំ និងពិន័យជាប្រាក់ ៨ លានរៀល 
ពី «បទ​បំផ្លាញសម្បត្តិសាធារណៈ និង​បទញុះញង់ឲ្យមានការរើសអើងពូជសាសន៍» ដោយសារតំណាងរាស្ត្ររូប​
នេះ​បានដកបង្គោលឈើ ដែល​គេ​សន្មត់​ថាជា តម្រុយខណ្ឌសីមាព្រំដែនកម្ពុជា វៀតណាម នៅខេត្ត​ស្វាយ​
រៀង។

-	 ថ្ងៃទី០៥ ខែមីនា ៖ បន្ទាប់ពីត្រូវបានសភាជាតិប្រកាសព្យួរអភ័យឯកសិទ្ធិ​
អស់​រយៈពេលជាច្រើនខែ  ដើម្បី​បើក​ដៃ​ឲ្យតុលាការរាជធានីភ្នំពេញធ្វើ​
ការចោទប្រកាន់ និងស៊ើប​អង្កេត គណៈកម្មការអចិន្ត្រៃយ៍នៃរដ្ឋសភា បាន​
សម្រេច​​ផ្តល់​អភ័យ​ឯក​សិទ្ធិតំណាងរាស្ត្រ ជូន​ឯក​ឧត្តម ហូ វ៉ាន់ វិញ ក្រោយ​
ពេល​លោក ស៊ិន វិសាល ចៅក្រម​ជំនុំ​ជម្រះ​សាលា​ដំបូង​រាជធានី​ភ្នំពេញ 
បាន​ប្រកាសសាល​ក្រម (កាលពីថ្ងៃទី២២ ខែកញ្ញា ឆ្នាំ២០០៩) លើក​លែង​
ការ​ចោទ​ប្រកាន់​ពីបទបរិហារកេរ្តិ៍។

-	 ថ្ងៃទី១១ ខែមីនា ៖ សេចក្តីព្រាងច្បាប់ស្តីពីការប្រឆាំងអំពើពុករលួយ ត្រូវបានរដ្ឋសភាជាតិអនុម័តនៅក្នុង​សម័យ​
ប្រជុំ​វិសា​មញ្ញ​មួយ (ខណៈសភាវិស្សមកាល) ដោយមានការគាំទ្រពីតំណាងរាស្ត្រគណបក្សប្រជាជន​កម្ពុជា 
(គាំ​ទ្រ​៨២​សម្លេង លើ ៨២សម្លេង) តែរងនូវ​វោហារនៃការរិះគន់ពីតំណាងរាស្រ្តគណបក្សសម្លេងតិច 
អង្គការសហ​ប្រជាជាតិ និងក្រុមសម្ពន័្ធអង្គការ​មិន​មែនរដ្ឋាភិបាល សមាគម នៃសង្គមស៊ីវិលកម្ពុជាមួយចំនួន 
លើភាព​ស្រ​ពិច​​ស្រពិលនៃមាត្រាមួយចំនួន ការ​អនុម័ត​ដោយតក់ក្រហល់ និងមិនមានការចូលរូមពហុមតិ។

-	 ថ្ងៃទី១៣ ខែមេសា ៖ ចាងហ្វាង​កាសែត​ខ្មែរ​ម្ចាស់​ស្រុក លោក ហង្ស ចក្រា ដែលតុលាការសម្រេចកាត់ទោសឲ្យ​
ជាប់ពន្ធនាគារចំនួន មួយឆ្នាំ (កាល​ពី​ថ្ងៃ​២៦ មិថុនា ២០០៩) ពីបទផ្សាយព័ត៌មានមិនពិត និងបទបរិហាកេរ្តិ៍ ទៅ​
លើ​​មន្ត្រីជាន់ខ្ពស់ក្នុង​រដ្ឋា​ភិបាល ថាបានប្រព្រឹត្តិអំពើពុករលួយ ត្រូវបានដោះលែងឲ្យមានសេរីភាពពីគុកព្
រៃស រាជ​ធានីភ្នំពេញ ក្រោយ​ជាប់ពន្ធនាគារ​អស់ ៩ ខែ និង១៧ ថ្ងៃ។ ការដោះលែងរូបលោកមុនពេលកំណត់​
នេះ ត្រូវបាន​អគ្គ​នាយក​នៃ​អគ្គ​នាយកដ្ឋានពន្ធនាគារក្រសូងមហាផ្ទៃ បកស្រាយថា ធ្វើឡើងតាម ព្រះរាជក្រឹត្យលើក​
លែង​ទោស និងបន្ធូរបន្ថយទោសរបស់ព្រះមហាក្សត្រ ព្រះបាទបរមនាថ នរោត្តម សីហមុនី ដើម្បីឲ្យអ្នកទោស​
បាន​ទៅ​ជួបជុំគ្រួសារ​មុន​ពេល​ចូលឆ្នាំថ្មីប្រពៃណីខ្មែរ។

-	 ថ្ងៃទី ២៤ ខែឧសភា ៖ អង្គជំនុំជម្រះវិសាមញ្ញក្នុងតុលាការកម្ពុជា បាន​ចេញ​
សេចក្តីប្រកាសព័ត៌មានកំណត់យក ថ្ងៃចន្ទ័ ទី២៦ ខែកក្កដា ឆ ្នាំ២០១០ 
ប្រកាស​សាល​ក្រមសំណុំរឿងរបស់ជនត្រូវចោទឈ្មោះ កាំង ហ្គេកអ៊ាវ ហៅ 
ឌុច នៅសាលសវនាការសាលាក្តីខ្មែរក្រហម។ ឌុច ត្រូវបានបញ្ជូនមក​
តុលាការ​ខ្មែរក្រហមនៅថ្ងៃទី ៣០ ខែ​កក្កដា ឆ្នាំ២០០៧។ សវនាការ​បឋម​
បាន​បើក​នៅថ្ងៃទី ១៧ និង១៨ ខែកុម្ភៈ ឆ្នាំ២០០៩ ហើយបានបញ្ចប់​សវនា​
ការ​លើ​អង្គសេចក្តីនៅថ្ងៃទី ២៧ ខែវិច្ឆិកា ឆ ្នាំ២០០៩។ កាំង ហ្គេកអ៊ាវ 
ត្រូវបានគេចោទប្រកាន់អំពី​បទ​ឧក្រិដ្ឋ​កម្ម​ប្រឆាំង​មនុស្សជាតិ ឧក្រិដ្ឋសង្រ្គាម និងមនុស្សឃាតគិតទុកជា​មុន 
និងការធ្វើទារុណកម្ម ដែលមានចែងក្នុង ក្រមព្រទណ្ឌកម្ពុជាឆ្នាំ ២៩៥៦។

អភិបាលកិច្ច ការអភិវឌ្ឍនិងសេដ្ឋកិច្ច

-	 ថ្ងៃទី០៨ ខែកុម្ភៈ ៖ គណៈកម្មការប្រឹក្សាការងារ និងសហពន្ធ័សហជីពខ្មែរ បានស្នើដល់ក្រសួងការងារ និង​
ថៅ​កែ​រោងចក្រ ឲ្យតម៉្លើងប្រាក់ខែកម្មករកាត់ដេរ ដែលបច្ចុប្បន្នមានប្រាក់ខែចាប់ពី ៥០ ដុល្លារ ឡើងដល់ ៩៣ 
ដុល្លារ​សហរដ្ឋអាមេរិកក្នុងមួយខែ តែមកទល់នឹងចុងខែមីនា ឆ្នាំ២០១០ មិនទាន់មានការឆ្លើយតបជាវិជ្ជមាន​
ណា​មួយ​ពីថៅកែរោងចក្រ ក្រសួង​ការងារ ឬរដ្ឋាភិបាល​នៅ​ឡើយ​ទេ។

-	 ថ្ងៃទី ១៧ ខែមីនា ៖ លោកនាយករដ្ឋមន្ត្រី ហ៊ុន សែន បានប្រកាសនៅក្នុងឪកាសបើកសន្និសីទចក្ខុវិស័យ​
ប្រទេស​កម្ពុជាឆ្នាំ ២០១០ នៅឯសណ្ឋាគារ ភ្នំពេញ បញ្ជាឲ្យឈប់ជ្រើសរើសបុគ្គលិកមន្ត្រីរាជការសាធារ
ណៈ​បន្ថែមទៀត លើកលែងតែក្រុមគ្រូពេទ្យ និងគ្រូបង្រៀនប៉ុណ្ណោះ ដើម្បីសន្សំសំចៃថវិការបស់រដ្ឋ។

-	 ថ្ងៃទី០៦ ខែមេសា ៖ ប្រធានរដ្ឋបាលព្រៃឈើ ឯកឧត្តម ទី សុគន្ធ ត្រូវបានលោកនាយករដ្ឋមន្ត្រី ហ៊ុន សែន 
ប្រកាស​ផ្លាស់ប្តរូ​ដណំែងមកជា អនរុដ្ឋលេខាធកិារក្រសងួកសកិម្ម ដោយសារអសកម្មក្នងុការងារ នងិជាបព់ាក ់
ពន្ធ័ជាមួយនឹងជនសង្ស័យបទលើ្មសព្រៃឈើ។ ឯកឧត្តម ឆេង គឹមសុន ត្រូវបានឡើងមកទទួលតំណែង​ជា​
ប្រធាន​​រដ្ឋបាល​ព្រៃឈើជំនួសនៅល្ងាចថ្ងៃតែមួយ តែមិនមានវត្តមានអ្នកសារព័ត៌មានបានចូលរួម​ក្នុងពិធីផ្ទេរ​
តំណែងនេះ​​នៅក្រសួងកសិកម្មទេ។ 

-	 ថ្ងៃទី ២ ខែឧសភា ៖ ប្រទេសចិន បានសន្យាថា នឹងផ្តល់​ជំនួយ​យោ​
ធាឲ្យប្រទេសកម្ពុជាជាប្រាក់ចំនួន ១៥លាន​ដុល្លា​សហរដ្ឋ​អា​មេរិក​រថយន្ត​
យោធាថ្មីៗចំនួន ២៥៧​ គ្រឿង និងសម្លៀកបំពាក់យោធា​ចំនួន ៥​ម៉ឺនកំប្លេ 
ក្រោយបញ្ចប់ជំនួបទេ្វភាគី រវាងលោកនាយករដ្ឋមន្ត្រី​កម្ពុជា ហ៊ុន សែន 
និងលោក ហូ​ជិនតៅ (Hu Jintao) ប្រធា​នា​ធិបតី​ចិន ទស្សនៈ​កិច្ច​រយៈ​ពេល 
៤ ថ្ងៃ (ចាប់ពីថ្ងៃទី ២៩ ខែមេសា ដល់ថ្ងៃទី ២ ខែ​ឧសភា) ក្នុងការចូលរួម​
ពិធី​តាំង​ពិព័រណ៍​ពិភពលោក នៅទីក្រុងសៀងហៃ ប្រទេសចិន។

-	 ថ្ងៃទី ១៩ ខែឧសភា ៖ អគ្គលេខាធិការនៃទីស្តីការគណៈរដ្ឋមន្ត្រីទទួលបន្ទុកផ្នែករដ្ឋបាល លោក ង៉ោ ហុងលី 
បានមានប្រសាសន៍ប្រាប់ប្រពន្ធ័ផ្សព្វផ្សាយថា ក្នុងការធ្វើជំរឿនមន្រ្តីរាជការលើកទី ៣ ទៅលើក្រសួងទាំង 
២០ នៅទីស្តីការគណៈរដ្ឋមន្រ្តី គេបានរកឃើញមន្រ្តីរាជការខ្មោច ឬមន្រ្តីរាជការដែលមានតែឈ្មោះមិនមាន​
មនុស្ស​មកធ្វើការ មានប្រហែលជាង ២០០០ នាក់ ដោយមិនទាន់រាប់បញ្ចូលក្រសួងសុខាភិបាល ក្រសួង​
កសិកម្ម ក្រសួ​ង​ទេសចរណ៍ ក្រសួងអប់រំ និងក្រសួងមហាផ្ទៃ ដែលនឹងត្រូវធ្វើជំរឿនបន្តទេ។ លោក បានបន្ថែម​
ថា រដ្ឋា​ភិបាល​បានបាត់បង់ថវិកាប្រមាណ ២ លានដុល្លារក្នុងមួយឆ្នាំ ទៅលើប្រាក់ខែរបស់មន្រ្តីរាជការ​ខ្មោច​
ទាំង​នេះ។

